
	1
	თამბაქოს კონტროლის სახელმწიფო კომისიის სამუშაო ჯგუფის მიერ 2013 წელს შემუშავებულიაა „თამბაქოს კონტოლის შესახებ საქართველოს კანონის“ ცვილებების პროექტი. ცვილებების პაკეტი მოიცავს თამბაქოს კვამლის მავნე ზემოქმედებისგან დაცვის რეგულაციების ევროკავშირის შესაბამის რეკომენდაცისთან და ჯანმო-ს თამბაქოს კონტროლის ჩარჩო კონვენციის მე-8 მუხლთან და მის აღსრულების გაიდლაინებთან დაახლოებას.
თამბაქოს მოწევა 2018 წლის 1 მაისიდან იკრძალება:
  ა) ყველა სახის საჯარო დაწესებულებათა შენობა-ნაგებობებში;
  ბ) სააღმზრდელო, საგანმანათლებლო და საგანმანათლებლო-სააღმზრდელო დაწესებულებათა, ბიბლიოთეკების, მოსწავლე-ახალგაზრდობის ბანაკების, ბავშვთა გასართობი ცენტრებისა და მსგავსი ობიექტების შენობა-ნაგებობებში და ტერიტორიაზე;
  გ) სამედიცინო და ფარმაცევტულ დაწესებულებათა შენობა-ნაგებობებში და ტერიტორიაზე, გარდა სტაციონარული ფსიქიატრიული და პალიატიური მკურნალობისთვის განკუთვნილი დაწესებულებების ხელმძღვანელების მიერ განსაკუთრებულ შემთხვევებში გამოცემული სპეციალური ბრძანებით ზოგიერთი ქმედუუნარო ან მძიმე ავადმყოფი პაციენტისათვის განსაზღვრული ადგილისა (ადგილებისა);
  დ) გასართობი ცენტრების, თეატრების, კინოების, საკონფერენციო დარბაზების, სპორტული დაწესებულებების და კომპლექსების შენობა-ნაგებობში;
  ე) ბენზინგასამართი, გაზგასამართი და გაზგამანაწილებელი სადგურების შენობა-ნაგებობებში და ტერიტორიაზე;
  ვ) იმ დაწესებულებათა შენობა-ნაგებობებში და ტერიტორიაზე, სადაც ინახება ცეცხლსაშიში ნივთიერებები;
  ზ) საზოგადოებრივ ტრანსპორტში, მათ შორის, ავტობუსში, სამარშრუტო ტაქსიში, საჰაერო ხომალდში, მეტროპოლიტენში, მატარებელში, ტრამვაისა და ტროლეიბუსში;
  თ) ტაქსებში;

  ი) სტადიონებზე;
  კ) რესტორნების და კაფე-ბარების, და საბანკეტო დარბაზების შენობა-ნაგებობებში; კანონის მოქმედი რედაქციის მიხედვით, რესტორნებში მოწევა აკრძალულია 50% ტერიტორიაზე, ცვლილების მიხედვით იკრძალება სრულად მხოლოდ გარკვეული პერიოდის შემდეგ, მანამდე ხდება დაშვება მხოლოდ 20%-ში (გამონაკლისი კაზიონები და სპეციალური სიგარ ბარები, დადგენილი პირობების შესაბამისად
  ლ) ყველა სხვა საზოგადოებრივი თავშეყრის დაწესებულებათა შენობა-ნაგებობაში, მათ შორის, კერძო ოფისებსა და ობიექტებში;
  მ) ყველა სხვა დახურული ტიპის დაწესებულებების შენობა-ნაგებობებში გარდა  პატიმრობისა და თავისუფლების აღკვეთის დაწესებულებებში, სადაც თამბაქოს  მოხმარების შეზღუდვის წესებს ადგენს სასჯელაღსრულებისა და პრობაციის მინისტრი;
  ნ) სასტუმროებში და სხვა მსგავს დაწესებულებებში, სადაც მოწევა იკრძალება გარკვეული დროის მონაკვეთებისა და პროცენტულობის მიხედვით.
კანონს ემატება ჩანაწერი, რომლის მიხედვითაც დაწესებულების ხელმძღვანელები/მფლობელები ვალდებულნი არიან საკუთარი კომპეტენციის ფარგლებში, უზრუნველყონ პასუხისმგებლობის სათანადო ზომების მიღება, კერძოდ, დაწესებულებაში დასაქმებულის მიერ თამბაქოს მოხმარების წესების დარღვევის შემთხვევაში, მის მიმართ დისციპლინური პასუხისმგებლობის ზომების გამოყენება, ხოლო გარეშე პირის მიერ თამბაქოს მოხმარების წესების დარღვევისას  გააფრთხილოს პირი, შეწყვიტოს თამბაქოს მოწევა ან დატოვოს შენობა;
კანონს ემატება სპეციალური ჩანაწრი, რათა მისი აღსრულების მიზნით, კომპეტენტურ დაწესებულებებს ჰქონდეთ შესაძლებლობა, ადმინისტრირების საკითხების დაზუსტების მიზნით, საჭიროების შემთხვევაში, შეიმუშაონ და გამოსცენ შესაბამისი სამართლებრივი აქტები.

	ცვლილებები კანონპროექტი საქართველოს პარლამენტმა დაამტკიცა 2017 წლის 17 მაისს მესამე მოსმენით.

